
Дар маќола сањми Њунарпешаи халќии Иттињоди Шўравї Љўрабек Муродов дар тањкими 
дўстї ва робитањои фарњангии Тољикистон бо кишварњои хориљаи дуру наздик мавриди баррасї 
ќарор гирифтааст. Муаллиф дар заминаи маводи мӯътамад фаъолияти Љўрабек Муродовро 
њамчун тараннумгар ва сафири дўстии халќњо инъикос намудааст. Ќайд карда мешавад, ки 
сафарњои чандинкаратаи эљодии ҳофиз ба хориља, аз љумла Афѓонистон, Эрон Њиндустон, Ироќ, 
Лубнон, Сурия, Канада, Булѓория, Исроил, Таиланд, Америка ва дигар кишварњо тањкимбахши 
дўстии халќњо мебошад. Таваљљўњи хоса ба бозтоби фаъолияти эљодии Љўрабек Муродов дар 
даврони соњибистиќлолии Тољикистон дода шудааст.  

 

Ключевые слова: Джурабек Муродов, Народный артист Советского Союза, творческие 
поездки, певец мира и единства,  государственная независимость, культурная политика, 
зарубежные соотечественники, укрепление дружбы, культурные связи  

В статье рассматривается вклад Народного артиста Советского Союза Джурабека 
Муродова в укрепление дружбы и культурных связей Таджикистана со странами ближнего и 
дальнего зарубежья. Автор на основе достоверных материалов освещает деятельность 
Джурабека Муродова как воспевателя и посла дружбы народов. Отмечается, что неоднократные 
творческие, зарубежные поездки певца, в том числе в Афганистан, Иран, Индию, Ирак, Ливию, 
Сирию, Канаду, Болгарию, Израиль, Таиланд, Америку и другие страны, способствуют укреплению 
дружбы народов. Особое внимание уделяется освещению деятельности Джурабека Муродова в 
условиях суверенитета Таджикистана.  

 

Key words: Jurabek Murodov, People`s Artist of the Soviet Union, creative trips, singer of peace and 
unity, friendly concerts, creative evening, state independence, cultural policy, foreign compatriots, 
strengthening friendship and cultural ties 

The article dwells on the issue dealing with the People`s Artist of the Soviet Union Jurabek Murodov`s 
contribution into strengthening friendship and cultural ties between Tajikistan and the countries of near 
and far abroad. Desinging on the premise of reliable materials the author of the article canvasses Jurabek 
Murodov`s activities as a chanter and ambassador of the friendship of peoples.It is underscored that the 
singer`s repeated creative, foreign trips, including to Afghanistan, Iran, India, Iraq, Libya, Suria, Canada, 
Bulgaria, Israel, Thailand, America and other countries strengthen the friendship of peoples. Particular 
attention is paid to Jurabek Murodov`s activities coverage under the conditions of the sovereignty of 
Tajikistan. 
 

Тамаддуни љањонї собит менамояд, ки номи њар як халќу миллат дар сањифањои таърихи 
башар тавассути илму фарњанг ва санъати њунари воломаќомаш сабт мешавад.  

Бузургии халќу миллат, пеш аз њама бо он муайян ва маънидод карда мешавад, ки дар 
пешрафти илму тамаддуни олам чї сањме гузоштааст ва чӣ ганље  ба хазинаи ин тамаддун ворид 
кардааст, чї гуна арзиш дорад.  

Таљассуми равшани он зиндагиномаи санъаткори барљастаи миллат, Артисти халќии СССР, 
барандаи Љоизаи давлатии Тољикистон ба номи Абўабдуллоњ Рўдакї Љўрабек Муродов 
мебошад.  

Дар паёми табрикии Раиси Шўрои Олии Тољикистон, сарвари давлати тољикон Эмомалї 
Рањмон бахшида ба 50-солагии Љўрабек Муродов (24-уми декабри соли 1992) гуфта шудааст: 
«Љўрабеки азиз! Сањми гаронбањои Шуморо дар инкишофи маданиятамон, бунёди маънавии 
халќамон, љавонон имрўз махсус ќайд карданием. Бо истеъдоди нотакрори сарояндагї ва 
мањорати оњангсозии ба худатон хос Шумо барномањои рўњпарвару дилошўб офаридаед. 
Солњои зиёдест, ки суруду оњангњои Шуморо дар водињои Њисору Вахш, Хатлон, Фарѓонаю 
Ќаротегин ва Зарафшону Бадахшон бо шавќу њавас месароянд.  

Мањорати баланди эљодиатон, ки бо сифатњои наљиби инсонї- љўяндагї, мењнатдўстї, 
инсонпарастї, дўстию рафоќат, хулќу одоби  њамида пайваст  гаштаанд, бароятон, беруни 
љумњурї, њам майдони васеъ кушоданд. Махсусан дар љумњурињои Ўзбекистон, Ќирѓизистон, 
Туркманистон ва Ќазоќистон санъати Шуморо мухлисона  мепарастанд ва баланд ќадр 
менамоянд. Ба камтарин истеъдодњо таќдир шудааст, ки њунарашон то ба дараљаи 
тамошобинони гуногунзабон, гуногунфарњанг, гуногунмазњаб ва гуногунанъана писанд оянду 
тавонанд шўрати санъати миллаташонро ба арсаи васеи байналхалќї бардоранд. Хушбахтона, 
Шумо ба чунин саодат сарбаландона расидед.  

Сафарњои чандинкаратаи эљодии Шумо ба хориља, аз љумла Афѓонистон, Эрон, Њиндустон, 
Ироќ, Лубнон, Сурия, Канада, Булѓория, Таиланд, Амрико ва дигар кишварњо тасдиќи чунин 
аќидањоянд» [8, с.333-334].  

Дар таќвияти ин гуфтањо Арбоби санъати Љумњурии Тољикистон, доктори илмњои таърих, 
профессор Аскаралї Раљабов навиштааст «Устод Љўрабек Муродов њунарманди фазояндаю аз 
чењрањои бисёр ошно дар фазои мусиќии Осиёи Марказї, Шарќи Миёнаю Наздик  ва берун аз 
он аст, ки тољикро тољикона, чун мардуми фарњангсозу фарњанговар муаррифї менамояд. 
Суруду шеваи махмалиниљрои ў њамсадои дили шунаванда ва њамрадифи суннатњои дерину 
асилэљодию асилиљроии дирўзу имрўз аст» [3].  

Яке аз омилњои асосии дар вуљуди њар фарди тољик пайдо гардидану ќувват гирифтани њисси 
ифтихори миллї низ мањсули дар олам эътирофгардидаи зањмати зењнию аќлонии фарзандони 
болаёќату соњибистеъдоди миллаташ ба шумор меравад.  

Устод Љўрабек Муродов тараннумгар ва сафири дўстии халќњост. Агар дар сурудњояш 
дўстии халќњоро васф намояд, сафарњои њунарию  мулоќотњо бо намояндагони халќу 
миллатњои гуногун васлгару тањкимбахшандаи дўстию рафоќат мебошад.  

Моњи майи соли 1967 дар Рўзи миллии Тољикистон дар намоишгоњи «ЭСКПО- 67» (шањри 
Монреал) њайати вакилони тољикистонї бо роњбарии Раиси Шўрои Вазирони   ЉШС 
Тољикистон Абдулањад Ќањњоров иштирок доштанд. Ба њайати вакилон њамчунин эљодкорони 
љавони Тољикистон Ањмад Бобоќулов, Мањмудљод Воњидов, Љўрабек Муродов, Гавњар 
Мирљумъаева, Рауф Азаматов шомил буданд.  

Боиси зикр аст, ки Раиси Шўрои Вазирони ЉШС Тољикистон Абдулањад Ќањњоров нисбат ба 
љавонони эљодкор падарона ѓамхорї мекарданд. Дар мењмонхонаи «Торонто»- и Канада низ ба 
эљодкорони љавон, аз љумла Љўрабек Муродов ва Мањмудљон Воњидов сўњбат ороста буданд.  

Сўњбату лафзи шакарбори пири ботадбир, инсони хирадманд Абдулањад Ќањњоров бо 
љавонони саодатманд, ки онњо дар њалќаи заррини панди пири оќилу доно буданд, он лањзањо 
мубодилаи афкори тарафайн мисли шири сафеди љўшида дам мезад.  

Њам Љўрабек Муродов, њам Мањмудљон Воњидов чунон нотакрор њунарнамої мекарданд, ки 
гўё садои овози онњо аз чашмањои софи кўњи сарбаланди тољик фаввора мезаданд.  

Фарњангсолор Абдулањад Ќањњоров дилсўзона таъкид намуд, ки «Љўрабек овозашро бояд 
њатман эњиёт кунад. Љўрабек, Мањмудљон, Малика баринњо ањён- ањён пайдо мешаванд. Бояд 
донед, ки истеъдоди нотакрори шумо танњо ба худи Шумо мансуб нест, ин сарвати миллї аст. 
Ин масъулиятро њар лањза шахси соњибистеъдод ўњдадор аст, ки њис кунад» [2, с.187].  

Дар арафаи сафар ба Монреал вассофи сулњу вањдат, Шоири халќии Тољикистон Мирзо 
Турсунзода ба Љўрабек Муродов шеъри «Ватан»- и худро доданд. Истеъдоди баланди Љўрабек 
Муродов боис гардид, ки дар як шаб ба ин шеър оњанги љозибе эљод намояд. Суруди «Ватан» 
дар барномаи консертї иљро карда шуд. «Ваќти сурудхонї» - ёдоварї менамояд Љўрабек 
Муродов, чашмаи ба як зумра тамошобинон афтод, ки ашк мерехтанд. Њайрон шудам. Пасон 

маълум шуд, онњо тољикон будаанд, ки дар шањри дигар (Ню-Йорк-В.Н) зиндагї мекарданду 
хабари омадани моро шунида ба ин љо омадаанд. Мо онњоро бо нону мавизи Тољикистон 
муроот кардем.  

Онњо нонро нахўрданд. «Тааљљуб накунед. Мо бо худ мебарем, ба хешу таборамон таќсим 
мекунем, чун ёдгории Ватан нигоњ медорем…» [1].  

Њар сафари њунарии Љўрабек Муродов ин, пеш аз њама сафар ба худ, ба олами худ, сипас ба 
дилњои дигар ва оламњои дигар буд. Дар урфият мегўянд, ки то худро нашиносї дигаронро 
намедонї.  

Сафарњои њунарии Љўрабек Муродов ба кишвари афсонавии Њиндустон тањкимбахши 
дўстии халќњои тољику њинд мебошанд.  

Мулоќоти Љўрабек Муродов бо Сарвазири Њиндустон Индира Гандї хеле хотирмон буд. 
Индира Гандӣ  бо як мењр изњор кард, ки Шумо чї ќадар ба писарам Рољив монанд њастед. Гўё 
як себи ду кафон! Худо дар паноњаш нигоњ дорад.  

Љўрабек Муродов Индира Гандиро модархонди худ мењисобид.  
Дигар аз хотирањои ширини устод Љўрабек аз сафарњояш ба Њиндустон ин вохўрї бо 

фарзанди фарзонаву барўманди ин кишвар  Раљ Капур буд.  
- Бисёр мехостам бо ин њунарманди нотакрори Њинд вохўрам, сўњбат кунам ва аз рўи 

таомули тољикон ба ў љомаву тоќї пўшонам. Вале ин њељ ба ман муяссар намешуд. Ё ў дар 
сафар буд, ё дар ягон љаласа ўро ба дигар кишварњо даъват доштанд. Насиб будааст дар сафари 
сеюми худ ба сарзамини Њинд ўро дучор омадам. Аммо, ноомади корро бинед, ки ин сафар 
љомаю тоќии ба ният гирифта мондаамро нагирифта будам. Он гоњ љомаю  тоќии худамро, ки 
мебоист њангоми сароидани сурудњои миллї мепӯшидам, ба ў таќдим кардам. Раљ Капур аз ин 
бисёр шод шуд ва ба ман асбоби мусиќии ќадимаи њинд сеторро барои хотира аз худ њадя кард. 
Мо њамроњ расм гирондем, ки он дар хазинаи суратњоям нигоњ дошта мешавад ва бароям хеле 
азиз аст.  

Дар консерти дўстї суруде хондам, аз филми машњури «Сангам». Раљ Капур дар ќатори пеш 
ба пириву бемории худ нигоњ накарда менишаст. Ба ваљд омада аз љо бархост, сањна баромаду 
даст ба китфам бурд ва бо ман њамовоз шуд:  

Тољикистон – Њиндустон, Сангам- Сангам,  
Душанбе- Дењлї, Сангам – Сангам.  
Дар ин консерт 50 њазор тамошобин аз љой хеста, ба эњтироми ин ду њофиз ва нафаќат он ду 

њофиз, балки ду халќу ду кишвар ба ќавли Њофиз «дастафшону пойкўбон» ањсанту офаринњо 
мехонданд: Сурудњои Љўрабек миёни халќњои дунё чун рамзи якдиливу муњаббат ва сидќу 
вафодорї хизмат мекунад, дилњоро ба њам мепайвандад, зебоињоро ба њам ќарин месозанд.  

Раљ Капур дар он консерт миёни толор гуфта буд: Ман дар ваќташ аввалин шуда аз 
санъатварон пули дўстии Иттифоќи Шўравию Њиндустонро барпо карда будам, имрўз Љўрабек 
миёни Њиндустону Тољикистон чунин шоњпуле сохт [8, с.205-207]. 

Ќобили ќайд аст, ки њар як сафари эљодї аз камолоти мањорати сарояндагии Љўрабек 
Муродов шањодат медод. Бино бар ин роњбарияти ЉШС Тољикистон ба истеъдоди беназири 
Љўрабек Муродов таваљљўњи хоса медоданд.  

Ѓамхории дилсўзонаи котиби якуми Њизби коммунистии Тољикистон Љаббор Расулов 
њангоми ба унвони Артисти халќии СССР пешнињод кардани Љўрабек Муродов баръало њис 
карда мешуд. Соли 1978 маќомоти Љумњурии Тољикистон Љўрабек Муродовро  барои дарёфти 
унвони Њунарпешаи мардумии Иттифоќи Шўравї пешнињод намуд. Дар Вазорати маданияти 
ИЉШС њуљљатњоро  гирифта бошанд њам, таклифи љумњуриро дастгирї накарданд. 
Бањонаашон он будааст, ки Муродов дар консерватория нахондаасту маълумоти олии касбии 
мусиќї надорад. Чунин беэътиноии мансабдорони Москва ба иззати нафси роњбарони 
Тољикистон расид. Онњо бо исрор талаб карданд, ки дар Москва шаби эљодии Љўрабек 
Муродов ташкил карда шавад. Шаби эљодии номбурда бояд дар Театри эстрадии шањри 
Москва дар нимаи моњи декабри соли 1978-ум баргузор мешуд.  

Он лањзањои таќдирсозро Љўрабек Муродов чунин ёдоварї мекунад: «Дар он давра асосан 
барои њунармандони операву балет, барои наќшофаринї яъне актерони театру кино унвони 
Артисти халќии СССР дода мешуд. Њофизони мардумї, ки сурудњои халќї месароиданд, бо 
чунин унвон сарфароз намешуданд. Ваќте номзадии маро барои дарёфти ин унвони муътабар 
пешнињод карданд, шурўъ карданд ба нависонавис ва номањои баимзову беимзо ба муќобили 

ман, ба Вазорати фарњанги СССР. Вазорат баъди шаш моњ номзадии маро рад кард. Љаббор 
Расулов, роњбари онваќтаи љумњурї сахт ранљид, ки чаро як љумњурї пешнињод мекунад, вале 
марказ нодида мегиранд. Соли 1978 маротибаи дувум номзадии маро пешнињод карданд. Аммо 
шарт гузоштанд, ки имтињон супорам. 12 декабри соли 1978 дар театри эстрадаи Маскав 
консерти њисоботии ман баргузор шуд. Барои гирифтани ин унвон њељ кас имтињон насупорида 
буд, танњо мани кўњистонї 24 сурудро бо 18 забон барои ин консерт омода кардам. Зеро ин як 
консерти њисоботї не, балки имтињони мањорати ман буд, аммо дар Маскав бояд ин барномаро 
иљро мекардам. Њаво сард. Афишаву рекламаи кирої њам накарданд. Хавотирии ман дар он 
буд, ки оё билети консерт ба фурўш меравад ё на. Ман рафтам ба Маскав, аммо аз дастаи 
њунарї дарак набуд. Дастаи њунарї баъди мурољиати ман ба Љаббор Расулов як рўз пеш аз 
баргузории консерт омад. Хулоса, барои санљиши мањорати банда комиссияро дар њайати 17 
нафар аз КМ ЊКИШ, Шўрои вазирон, Вазорати маданият ва Назорати халќии СССР ташкил 
карданд. Бегоњ ваќте ба мањалли баргузории консерт омадем, толор пур аз тамошобин, њамаи 
билетњо фурўхта шудааст.  Як корманди њамон зол, як нафар зан, ки чил сол онљо кор кардааст, 
дар њайрат буд, ки толор барои як овозхони љумњурии дигар пур аз тамошобин шудааст. 
Шодравон Абдусалом Рањимов бо ду забон: русї ва тољикї маљлисро мебурданд. Он ваќт 36 
сола будам. Консерт шурўъ шуд ва маро ба сањна хонданд. Ман бо шеъри «Суруди Рўдакї шуд 
зинда акнун», ба сањна баромадам. Мисраи аввали онро дар паси парда ва бо мисраи дувуми он 
«Расида ављи Фирдавсї ба гардун» болои сањна омадам. Ваќте рўи сањна омадам, шояд аз бахту 
толеъ, лутфи Худои мењрубон буд, ки тамоми тамошобинон аз љо бархоста кафкўбї мекарданд. 
Баъд сардори он комиссия, љонишини вазири маданияти СССР, профессор Кухарский «что еще 
за пророк?» гуфта, бо њабдањ нафар аъзои комиссия њама аз љой бархостанд. Хулоса, консерт 
бисёр олиљаноб баргузор шуд. Сафири Покистон, сафири Њиндустон, сафири Афѓонистон рўи 
сањна омада, маро табрик карданд».  

Дар таќвияти гуфтањои боло иштирокчии консерт, мудири шўъбаи маданияти КМ ЊКТ 
Холмурод Шарифов нигоштааст: «Коргардон ва барандаи барнома Њунарпешаи мардумии 
љумњурї Абдусалом Рањимов оѓози консертро бо «Суруди Рўдакї» - и шеъри Мирзо 
Турсунзода, оњанги Љўрабек Муродов сар кард. Пас Љўрабек сурудњои дилнишину машњури 
миллатњои гуногунро бо мањорати баланду услуби нотакрори ба худаш хос паси њам љўр 
мекард. Мардум дар толор ўро бо эњсосоти хушу шавќмандї ва эњтироми том гўш мекарданд. 
Њамин, ки суруди навбатї ба охир мерасид, толор аз зарби кафкўбињои умум меларзид ва 
сароянда гулборон мешуд. Чунин истиќболи самимонаи тамошобини ноозмуд ба Љўрабек 
ќувваю илњоми тоза мебахшид, ўро рўњбаланд менамуд ва сурудњоро бо дигар забонњо низ бо 
мањорату завќи баланд месароид. Аз љумла суруди ўзбекї «Ишонмайдур», сурудњои халќии 
русї «Калинка», Корабейники», «Бўса» (ё «Сезарби Љўрабек»), арманї «Мехак», озарї 
«Ќалбим сендадур», афѓонї «Худат гул», эронї «Ту сафар кардї», арабї «Лайлї», њиндї суруд 
аз филми «Сангам», туркманї «Уѓул тагсанчї», ќирѓизї «Туморим», туркї «Фиребгар» 
(Алдамчї) ва ѓайра ба муштариён тўњфа мегардиданд. Шаби эљодиашро Љўрабек бо суруди 
«Тўёна», ки аз ганљинањои санъати халќи азизаш интихоб карда буд, анљом дод» [6, с.294-295].  

Консерти њисоботии Љўрабек Муродов тараннумгари дўстии халќњо, ба њам омезиши 
фарњангии байни миллатњо буд. Баъди таќрибан ду моњ Фармони Президиуми Шўрои Олии 
СССР доир ба додани унвони фахрии Артисти халќии СССР ба Љўрабек Муродов ба имзо 
расид. «Нињоят пас аз муддате чанд, - ёдовар мешавад Љўрабек Муродов, пагоњї занги телефон 
баланд шуд. Гўшакро гирифтам: «Тебя от души поздравляю сынок» - касе бо забони русї. 
Хоболуд будам «спасибо» гўён гўшакро мондам. Ва нохост як ќад парида аз љо хестам. 
Донистам, ки ин овози Љаббор Расулов ва оби дидаам шашќатор шуд.  

Худи њамон рўз аз номи вазири маданияти СССР Демичев аз Маскав телеграммаи њукуматї 
омад [2, с. 210-211].  

Устод Љўрабек Муродов бар он аст, ки бе муњити рангини фарњангї, бе мањфилњову вохўрию 
сўњбатњое, ки дар пояи баланди ќадршиносию эњтироми њамдигарї сурат мегирифтанд, дар 
гумон буд, ки ў ба маќоми волои санъати миллию љањонї соњиб ва мукофотњои давлатиашро, 
ки бозгўи хизматњои бардавомаш дар рушду таомули фарњанги миллї мебошанд, мукофоти 
дўстон, мухлисони бешумор ва халќи азизи худ мешуморад.  

Дар сафарњои њунарии мамлакатњои хориљї устод Љўрабек њар баромадашро бо суруди 
«Дўстонро гум макун» (шеъри М.Турсунзода) оѓоз менамуд. Ин анъана њангоми сафар дар 
Япония низ ба вуќўъ омад. Њунарпешагони тољик дар 18 шањри Япония, аз љумла Токио, 
Обихиро, Кусиро, Саппоро, Эсаси, Хакодато, Угума, Факуоко, Тагаева, Ямагучи, Ако, 
Амазаки, Осака, Канагава ва ѓайра 23 консерт намоиш доданд.  

Њунарнамоии санъаткорони тољик дар њаќиќат гулдастае буд аз боѓи њамешабањори санъат. 
Ин гулдастаро тамошобинони љопон бо хушнудї пазируфтанд, аз таровати он бањра бурданд. 
Гулдастаи тољикон рамзи дўстии халќњо, рамзи сулњи пойдор дар рўи љањон, рамзи рўзгори 
гулобод ва хуррамї буд. Тољикон ин гулдастаи ба гулбаргњои раќсу таронањои рангини 
ороёфтаро дар зарфи як моњ ба сокинони кишвари офтоббаро пешкаш намуданд.  

Эњтироми љопонињо ба мањорати воломаќоми ситорањои санъати тољик, бепоён аст. Далели 
ин гуфтањо хотираи Љўрабек Муродов аз ин сафар. Устод Љўрабек Муродов мегўяд: «Дар 
Токио духтарчаи хурдсоле ба назди мо омад».  

- Ин кас наѓз њастанд? – сурати Малика Собироваро нишон дода мепурсид ў. Љавобдињї 
душвор буд, вале аз ин савол љои гурез набуд.  

- Касе гуфт ў дигар нест.  
Аз чашмони духтарак љўи ашк равон шуд. Мо бо хоњиши духтарак суратро оварда ба 

модари Малика додем.  
Малика дар байни мо буд. Вале бисёрии мо намедонистем, ки Малика маликаи санъати 

халќи мост [1].  
Аълочии фарњанг ва матбуот Азизмурод Шарифов барњаќ дар бораи мањорати Љўрабек 

мисрањои зерро иншо намудааст: «Истеъдоди Худодод аст, њам услуби хоси овозхонию 
оњангсозї ва њам хислатњои њамидаи инсонии вай. Бешак, сифатњои эљодї бо сифатњои инсонї 
дар руњу равони устод бо њам омезиш ёфтаанд. Чунин хислатњоро аксаран ба одамони 
љањонгаштаву љањондида мансуб медонанд. Шояд. Зеро ин сарояндаи мумтоз бо боли њунари 
хеш тавассути иштирок дар дањањои адабиёту санъат, консерту форумњои муњташами 
байналмилалї саросари љумњурињои собиќ Иттињоди Шўравї, Арабистон, Исроил, Испания, 
Фаронсаву Олмон, Япония, Хитой, Амрико, Африќо, Муѓулистон Афѓонистон ва дигар 
кишварњои љањонро сипарида шўњрати Тољикистон ва миллати тољикро ба пояњои баланд 
бардоштааст» [5].  

Басе рамзист, ки соли 1990 Љўрабек Муродов депутати халќии ЉШС Тољикистон, раиси 
Комитети Шўрои Олї оид ба фарњанг, муносибатњои миллї, дўстии халќњо интихоб шуд.  

Дар он солњо барои љумњурињои Иттињоди Шўравї, аз љумла Тољикистон нињоят солњои 
душвор буд.  

Дар ЉШС Тољикистон дар њама љода муносибатњо шиддат меёфтанд. Хусусан, дар байни 
намояндагони миллатњои гуногун муносибатњо тезу тунд мешуданд, њар гуна гурўњњои иљтимої 
њамдигарро айбдор карда љониби якдигар санг мепартофтанд.  

Љўрабек Муродов њамчун раиси Комитети муносибатњои байни миллатњо барои бунёди 
марказњои маданию љамъиятии халќњои немис, тоторњои Ќрим, арманхову кореягињо ва 
ўзбекони Тољикистон сањми бевоситаи худро гузоштааст.  

Устод Љўрабек ифтихор дорад, ки бо обрўмандтарину сарватмандтарин афрод, амсоли 
Индира Гандиву Раљ Капур, Оятулло Њумайнї, Саддом Њусейн, Ањмад Зоњирву Шаљариён, 
Мирзо Турсунзодаву Боќї Рањимзода, Лоиќу Бозору Гулрухсор ва дигарон њамнишину 
њамсўњбат шудааст.  

Ањли адабї кишварњои гуногун ба истеъдоди вассофи дўстї Љўрабек Муродов бањои сазовор 
додаанд. Чунончї, дорандаи мукофоти ленинї, Ќањрамони Мењнати Сотсиалистї Чингиз 
Айтматов гуфтааст: «Додарам Љўрабек!» Њар рањ, ки як рањ ќадам занї тиллохез гардад!».  

Олими тољикшинос Манфренд Лоренс эњсосоти худро бо суханони «Мо немисњо њам њофизи 
машњури тољик Љўрабекро дўст медорем» баён намудааст. Ќайсин Ќулиев бошад фармудааст: 
«Азизи ман, Љўрабек! Алњаќ, Шумо ромишгари барљастаед. Барои њунар ва матонататон 
ањсан!».  

Даврони соњибистиќлолии Тољикистон ба рушди робитањои дўстї ва фарњангии љумњурї бо 
мамлакатњои хориљии наздик ва дур шароити мусоид фароњам овард. Санъаткорони тољик 
бањри дар амал татбиќ намудани сиёсати фарњангии Њукумати Љумњурии Тољикистон камари 
њиммат бастанд. Артисти халќии СССР Љўрабек Муродов неруи эљодии худро барои боз њам 
тањким додани робитањои дўстї ва фарњангї равона кард.  

Соли 1993 Љўрабек Муродов озими давлати Исроил гардид. Љўрабек Муродов дар њалќаи 
дўстони деринаи худ яњудиёни бухорї – Барно Исњоќова, Михаил Кимёгаров, Рафоэл 
Толмасов, Борис Наматиев, Софя Бадалбоева, Шоиста Муллољонова, Малика Ќаландарова, 
Илёс Гулкоров ва садњо дигарон сухан мегуфту дар чашми онњо ашк њалќа мезад.  

Дар мењрномаи коркунони Театри мусиќавию драмавии яњудиёни бухории ба номи 
њунарпешагони халќии ЉШС Тољикистон Рафоэл Толмасов ва Гавриэл Муллоќандови 
мамлакати Исроил- Арон Шаламаев, Рафоэл Толмасов, Борис Наматиев, Барно Исњоќова, 
Абрам Кайков, Довид Илёбоев, Сулаймон Таҳалов, Амнун Довудов, Исҳоқ Ягудаев, Натан 
Кайков, Мордухай Кимёгаров иброз шудааст: “Фарзанди олимақоми халқи тоҷик Ҷӯрабек 
Муродовро яҳудиёни бухорӣ аз сидқи дил дӯст медоранд ва дӯсти муътабари худ медонанд.  

Орзу мекунем, ки бахту иқбол ва саодати зиндагӣ ҳамеша ёратон бошад. 
Омадани ӯро ба сарзамини яҳудиён хушу фархунда бод мегӯем. 

  Мусиқии зебо, гар шоҳи ҷаҳон аст, 

  Шашмақоми дилрабо тоҷи он аст. 

  Ҳофизи хушхони халқ-Ҷӯрабек, туӣ-туӣ! 

  Фарзанди хуби тоҷику ӯзбек, туӣ-туӣ! 

  Ба кори халқ фидоӣ шабурӯз, 

  З-ин сабаб соҳиб ба номи нек туӣ-туӣ! [8, с.351-352]  
Чунин мулоқотҳои Ҷӯрабек Муродов бо ҳамватанони бурунмарзӣ ва яҳудиёни бухорӣ борҳо 

дар Иёлоти Муттаҳидаи Америка баргузор гардиданд. 
Устод Ҷӯрабек Муродов дар таҳкими дӯстӣ ва робитаҳои фарҳангии Тоҷикистону 

Ӯзбекистон саҳми босазо гузоштааст. Рӯзномае дар ҳаққи устод Ҷӯрабек Муродов навишта буд: 
"Агар Тоҷикистону Ӯзбекистонро ба ду дарёи азим шабоҳат диҳем, пас метавон устод 
Ҷӯрабекро ба он шоҳпуле монанд кунем, ки ин ду дарёро пайванд месозад”. 

Зиёда аз панљоњ сол аст, ки Ҷӯрабек Муродов дар толорҳои консертии Ҷумҳурии Ўзбекистон 
маҳорати бузурги сарояндагии хешро зоҳир намуда, ба муҳаббати халқ сазовор шудааст. Ӯ бо 
савту сурудҳои дилнишинаш риштаҳои дӯстии халқҳои тоҷику ӯзбекро мустаҳкам намуда, дар 
замири дили онҳо тухми дӯстиву рафоқат ва муҳаббату эҳтиром нисбати якдигар мепарварад. 

Ба Ҷӯрабек Муродов унвони Шаҳрванди фахрии шаҳрҳои Самарқанд, Бухоро, Нуратаоро 
муносиб донистаанд, ки шаҳодати муҳаббати бепоёни халқ нисбати ҳофизи дӯстдоштаи худ аст. 

Саҳифаи нави пурғановат ва таърихиро дар таҳкими дӯстию бародарии халқҳои тоҷику 
ӯзбек сафари давлатии Президенти Ҷумҳурии Ӯзбекистон Шавкат Мирзиёев ба Љумњурии 
Тољикистон  боз намуд. 

Рӯзи 9 марти соли 2018 Асосгузори сулҳу ваҳдати миллӣ – Пешвои миллат, Президенти 
Ҷумҳурии Тоҷикистон Эмомалӣ Раҳмон  бо Президенти Ҷумҳурии Ӯзбекистон Шавкат 
Мирзиёев дар консерти тантанавии ходимони фарҳангу санъати Тоҷикистон ва Ӯзбекистон 
таҳти унвони “Шоми дӯстӣ”, ки дар Кохи Борбад баргузор шуд, иштирок намуданд. 

Дар консерт шоҳсутунҳои санъати тоҷику ӯзбек Ҳунарпешаи халқии Иттиҳоди Шӯравӣ 
Ҷӯрабек Муродов ва Ҳунарпешаи халқии Ӯзбекистон Шералӣ Ҷӯраев якҷоя сурудҳои 
“Дӯстонро гум макун” ва “Замон, замон биздиги” – ро тараннум карданд, ки шаҳодати дӯстии 
безаволи тоҷикону ӯзбекон буд. 

Чанд лаҳзаҳое, ки таълиф карда шуд, қатрае аз фаъолияти устод Ҷурабек Муродов дар васфи 
дӯстии халқҳо мебошад. Дар ҳаҷми як мақола тасвир кардани ҷанбаҳои гуногуни фаъолияти 
вассофӣ ва пайвандгарии дӯстии халқҳои Ҷӯрабек Муродов имконнопазир аст. Итминони 
комил дорем, ки муаррихону санъатшиносон мавзӯи мазкурро мавриди таҳқиқи мукаммал 
қарор медиҳанд. 

